
Agjërimi(Sijam) 
 
1. Cili është definicioni i agjërimit gjuhësisht dhe terminologjik? 
 

• Gjuhësisht: ndërprerje, braktisje, lënie etj. 
 

• Terminologjik: ndërprerja e ngrënies, pirjes dhe marrëdhënieve intime, realisht apo 
formalisht, nga koha e agimit të vërtetë deri në perëndim të diellit duke ia 
bashkangjitur qëllimin. 

 
2. Cilat janë vlerat e agjërimit që janë përmendur në Kur’anin famëlartë? 
 

• Agjërimi të shpie në devotshmëri: 
Allahu i Madhëruar thotë: 

~ “O ju që keni besuar, ju është bërë obligim agjërimi, ashtu siç u qe bërë edhe atyre para 
jush, që të bëheni të devotshëm” [El-Bekare / 183]. 
 

• Agjërimi ti falë mëkatet dhe të shpërblen me shpërblime të mëdha: 
Allahu i Madhëruar thotë: 

~ “Vërtetë për muslimanët dhe muslimanet, për besimtarët dhe besimtaret, për burrat 
dhe gratë që janë bindur, për burrat dhe gratë që janë të sinqertë, për burrat dhe gratë 
që janë durimtarë, për burrat dhe gratë që janë të frikësuar, për burrat dhe gratë që 
japin lëmoshë, për agjëruesit dhe agjërueset, për burrat dhe gratë që e ruajnë nderin, 
për burrat dhe gratë që e kujtojnë shumë Allahun, për këta Allahu ka përgatitur falje 
dhe shpërblim të madh” [El-Ahzab / 35]. 

 
3. Cilat janë vlerat e agjërimit që janë përmendur në sunetin e të Dërguarit صلى الله عليه وسلم? 
 

• I Dërguari صلى الله عليه وسلم ka thënë: 
~ “Allahu i lartësuar ka thënë: ‘Çdo vepër e njeriut i takon atij, përveç agjërimit, ai është i 

Imi dhe unë shpërblej për të, agjërimi është mburojë, dhe kur ndonjëri prej jush 
agjëron mos të flasë keq dhe mos të polemizon , nëse ndokush e ofendon apo e 
shanë,le të thotë unë agjëroj, pasha Atë në dorën e të Cilit është shpirti i Muhammedit, 
era e gojës së agjëruesit është më e këndshme për Allahu se sa era e miskut, agjëruesi i 
ka dy gzime: kur bën iarë, ai i gëzohet iarit të tij, ndërsa kur e takon Zotin e tij, do ti 
gëzohet agjërimit të tij’” [Mutefikalejhi] 

 
~ “Çdo vepër e birit të Ademit Shpërblehet shumëfish, e mira shpërblehet dhjetëfish deri 

shtatëqindfish, Allahu i Madhëruar ka thënë: ‘Përveç agjërimit, ai është i Imi dhe unë e 
shpërblej për të, robiim i lë epshet dhe ushqimin për shkak Meje’” [Muslimi] 
 

~ “Kush agjëron ramazanin duke besuar e shpresuar, atij do ti falen mëkatet e 
mëparshme” [Mutefikalejhi] 

~ “Në xhennet ekziston një derë e cila quhet Rejan, Ditën e gjykimit vetëm agjëruesit do 
të hyjnë prej kësaj dere e askush tjetër, do të thuhet: ‘Ku janë agjëruesit’, ata do të 
ngrihen dhe askush tjetër nuk do të hyjë përveç atyre, e kur do të hyjnë do të mbyllet 
dhe askush tjetër nuk do të ketë mundësi të hyjë prej saj(dere)” [Mutefikalejhi] 
 

~ “Çdo rob i Allahut që agjëron një ditë në rrugë të Allahut, Allahu për shkak agjërimit 
të asaj dite, do t’ia largojë fytyrën nga zjarri për shtatëdhjetë vjeshta(vite)” 
[Mutefikalejhi] 
 

~ “Kur vjen Ramazani, hapen dyertëe xhennetit, ndërsa mbyllen dyertë e xhehennemit 
dhe prangosen shejtanët” [Mutefikalejhi] 
 

4. Cilat janë arsyet e agjërimit obligativ? 
 
 Arsyet janë disa lloje: 

• Ata që hyjnë në muajin e ramazanit, obligohen ta agjërojnë, sikur të jetë edhe një pjesë 
e muajit ramazan, p.sh.: mosbesimtarët që hyjnë në islam në mes të muajit ramazan 
ose fëmijët që hyjnë në moshën madhore, obligohen ta agjërojnë prej asaj pjese që ka 
hyrë në islam apo në moshën madhore. 

~ Allahu i Madhëruar thotë: “Çdokush që dëshmon këtë muaj, le të agjërojë” 
[El-Bekare / 185]. 
 

• Ai që ka një premtim paraprak, obligohet të agjërojë. 
 

• Ai që ka agjërime obligative të pa kryera, obligohet t’i kompenzon. 
 

• Ai që ka agjërime obligative të pa kryera, obligohet me shpagimin e ditëve që nuk janë 
agjëruar. 

 
5. Cilat janë kushtet që e obligojnë agjërimin? 
 

• Feja islame, obligohet të agërojë ai që është musliman, ndërsa jomuslimani nuk 
obligohet të agjërojë, por fillimisht jomuslimani obligohet të besojë pastaj të agjërojë. 

- Jomuslimanët prej ditës që hyjnë në islam obligohen të agjërojnë, sikur të jetë edhe 
gjysma e ditës dhe nuk duhet ti kompenzon ditët që nuk i ka agjëruar më herët, ngase 
nuk ka qenë i obliguar. 

 
• Mosha madhore, obligohet të agjërojë fëmiu që ka hyrë në moshën madhore, nëse i ka 

mbushur pesëmbëdhjetë vite ose nëse ka shenja që ka hyrë në moshën madhore, nëse 
agjëron para se të hyjë në moshën madhore shpërblehet. 

- Fëmijët prej ditës që hyjnë në moshën madhore obligohen të agjërojnë, sikur të jetë 
edhe gjysma e ditës dhe nuk duhet ti kompenzon ditët që nuk i ka agjëruar më herët 
ngase nuk ka qenë i obliguar. 

 
• Mendja e shëndoshë, obligohet të agjërojë ai që është i shëndoshë psiqikisht. 
- I sëmuri psiqikisht prej ditës që shërohet nga sëmundjet mendore, obligohet të agjërojë 

dhe duhet ti kompenzon ditët që nuk i ka agjëruar, por nëse i ka kaluar i tërë muaji në 
atë gjendje, nuk duhet ti kompenzon. 

• Dituria mbi obligueshmërinë e agjërimit, kjo ka të bëjë për ata që nuk jetojnë në mesin 
e muslimanëve dhe për fillestarët që kanë hyrë në islam. 

 
6. Cilat janë kushtet që e obligojnë agjërimin në kohë? 
 

• Qëndrimi në vendlindje, obligohet të agjërojë në kohë ai që është në vendlindjen e tij, 
ngase udhëtari nuk obligohet të agjërojënë kohë por obligohet ti kompenzon ditët e 
paagjëruara pas ramazanit. 

 
• Shëndeti, obligohet të agjërojë në kohë ai që është i shëndoshë fizikisht, i sëmuri nuk 

obligohet të agjërojë në kohë por duhet ti kompenzon pasi të shërohet, në rast se nuk 
shërohet duhet të jep fidjeh për çdo ditë që nuk ka agjëruar. 
 

• Periudha jashtë menstruacioneve dhe lehonisë, në rast se gruaja është në kohën e 
menstruacioneve ose lehonisë i ndalohet të agjërojë, dhe obligohet t’i kompenzojë pasi 
që kalon kjo periudhë. 
 

• Të mos ndodhë diç që e prishë agjërimin. 
 

• Nijeti. 
 

Llojet e agjërimit 
 
7. Cilat janë llojet e agjërimit? 
 
 Llojet e agjërimit janë katër: 

• Farz. 
 

• Vaxhib. 
 

• Nafile. 
 

• Mekruh. 
 
8. Cilat agjërime konsiderohen farz? 
 

• Agjërimi i muajit të ramazanit për atë që ka hyrë në këtë muaj, e që është musliman, në 
moshën madhore, i shëndoshë fizikisht dhe psiqikisht, në kohë të caktuar. 
 
Për këtë agjërim dëshmon Kur’ani, sunneti dhe konsenzusi i dijetarëve: 

~ Allahu i Madhëruar thotë: “O ju që keni besuar, ju është bërë juve obligim agjërimi, 
ashtu siç u qe bërë edhe atyre para jush” [El-Bekare / 183]. 

 
~ Allahu i Madhëruar thotë: “Kushdo nga ju që dëshmon këtë muaj, le të agjërojë”      

[El-Bekare / 184] 

~ I Dërguari صلى الله عليه وسلم ka thënë: “Islami është ndërtuar mbi pesë shtylla: të dëshmuarit se nuk 
meriton të adhurohet askush përveç Allahut dhe se Muhammedi është i dërguari i Tij, 
faljen e namazit, dhënien e zekatit, haxhillëkun dhe agjërimin e ramazanit”      
[Buhariu dhe Muslimi]. 
 
Të gjithë dijetarët janë të një mendimi se agjërimi i muajit të ramazanit konsiderohet 
obligim individual(farz ajn) për çdo musliman dhe ai që mohon agjërimin e ramazanit 
konsiderohet mosbesimtar(kafir). 

 
• Kompenzimi i ditëve të ramazanit, për atë që e ka prishur me arsye ose pa arsye, për aq 

ditë sa e ka prishur, konsiderohet farz, jo në kohë të caktuar. 
~ Allahu i Madhëruar thotë: “nëse është i sëmurë apo ndodhet në udhëtim, duhet ti 

kompenzojë aq ditë” [El-Bekare / 184]. 
Nuk është obligim t’i kompenzojmë pa ndërprerje, mundet reshtazi po edhe të ndara. 
Nëse arrin muaji i ramazanit tjetër dhe nuk i kemi kompenzuar, vazhdon obligimi i 
ramazanit të kaluar edhe pas saj. 

 
9. Cilat agjërime konsiderohen vaxhib? 
 

• Agjërimi premtues(zotues) për një kohë të caktuar në përgjithësi konsiderohet vaxhib. 
 P.sh.: Nëse fitoj në këtë biznes, të enjten do të agjëroj, agjërimi ditën e enjte 
 konsiderohet vaxhib. 
 P.sh.: Nëse martohem me bijën e filanit, për hirë të Allahut do të agjëroj, një ditë 
 agjërimi jo në kohë të caktuar konsiderohet vaxhib. 

~ Allahu i Madhëruar thotë: “ti përmbushin premtimet(zotimet) e veta” [El-Haxh / 29]. 
~ I Dërguari صلى الله عليه وسلم ka thënë: “Ai që zotohet që do ti bindet Allahut, le ti bindet, kurse ai që 

zotohet që do ti bëjë mëkat Allahut, mos të bëjë mëkat” [Buhariu]. 
 

• Agjërimi i shpagimit konsiderohet vaxhib për disa arsye: 
1) Ai që e prishë agjërimin duke kryer krim të plotë. 
2) Ai që e ka thyer betimin. 
3) Ai që ka mbytur njeri pa dashje etj. 

 
• Agjërimi për itikafin e premtuar konsiderohet vaxhib. 

 P.sh.: Nëse Allahu më furnizon me fëmijë do të qëndroj një natë në itikaf, në këtë rast 
 vaxhib konsiderohet itikafi dhe agjërimi i asaj dite. 

• Kompenzimi për prishjen e agjërimit vullnetarë konsiderohet vaxhib, sipas 
Hanefivedhe Malikive, ndërsa e pëlqyer sipas Shafive dhe Hambelive. 

~ Allahu i Madhëruar thotë: “mos i prishni veprat tuaja” [Muhammed / 33]. 
~ Allahu i Madhëruar thotë: “Pastaj plotësoni agjërimin deri në mbrëmje”                    

[El-Bekare / 187]. 
~ I Dërguari صلى الله عليه وسلم u kishte thënë Aishes dhe Hafsës pasi që e kishin prishur agjërimin 

vullnetarë: “Kompenzoni atë ditë një ditë tjetër”                                                      
[Maliku, Ebu Davudi, Tirmidhiu / Mursel]. 

10. Cilat agjërime konsiderohen nafile? 
 
Agjërimet nafile disa prej tyre konsiderohen sunet e të tjerat të preferuara, ato janë: 

• Agjërimi i ditës së ashurës dhe një ditë para ose pas saj. 
 

• I Dërguari صلى الله عليه وسلم është pyetur për agjërimin e ditës së ashures, ka thënë: “I falë mëkatet e 
vitit paraprak” [Muslimi]. 

 
• Agjërimi i ditës së arifes për atë që nuk është në haxh konsiderohet sunet. 

 
• I Dërguar صلى الله عليه وسلم ka thënë: “Agjërimi i ditë së arafatit i fal mëkatet e vitit paraprak dhe të 

ardhshëm” [Muslimi]. 
 

• Agjërimi ditën e hënë dhe të enjten konsiderohet e preferuar. 
 

• I Dërguari صلى الله عليه وسلم ka thënë: “Veprat prezantohen(tek Allahu) të hënën dhe të enjten, andaj 
do të doja që vepra ime të prezantohet kur jam agjërueshëm” [Tirmidhiu / Sahih]. 

 
• Agjërimi i ditëve të bardha të çdo muaji, dita e trembëdhjetë, katërmbëdhjetë dhe 

pesëmbëdhjetë, konsiderohen të preferuara. 
 

• I Dërguari صلى الله عليه وسلم i kishte thënë Ebu Dherrit: “Nëse agjëron tri ditë në muaj, atëherë agjëro 
ditën e trembëdhjetë, katërmbëdhjetë dhe pesëmbëdhjetë” [Tirmidhiu / Hasen]. 

 
• Agjërimi i Davudit صلى الله عليه وسلم, të agjërohet një ditë dhe të prishet ditën tjetërnë vazhdimësi 

konsiderohet e preferuar. 
 

• I Dërguari صلى الله عليه وسلم ka thënë: “Agjërimi më i mirë tek Allahu është agjërimi i Davudit dhe 
namazi i Davudit, Ai flinte një gjysmë të natës, një të tretën e kalonte duke u falur e një 
të gjashtën në gjumë, agjëronte një ditë dhe e prishte ditën tjetër”                       
[Buhariu dhe Muslimi].  

 
• Agjërimi i gjashtë ditëve të shevalit, konsiderohet i preferuar. 

 
• I Dërguari صلى الله عليه وسلم ka thënë: “Kush e agjëron ramazanin, e pastaj ia shton edhe gjashtë ditë 

të muajit sheval është sikur të kishte agjëruar tërë vitin” [Muslimi]. 
 

• Agjërimi i dhjetë ditëve të para të Dhulhixhes 
 

• Shpeshtimi i agjërimit në muajin Shaban dhe Muharem 

11. Cilat agjërimi konsiderohen mekruh? 
 
Agjërimet mekruh ndahen në dy: agjërime mekruh tenzihen dhe agjërime mekruh tahrimen: 

• Agjërimi i ditës së ashures duke mos ia bashkangjitur ditën e nëntë ose njëmbëdhjetë 
konsiderohet mekruh tenzihen ngase është imitim i çifutëve. 

 
• Agjërimi për festat e jomuslimanëve, por nuk është mekruh nëse përputhet me 

agjërimin e zakonshëm. 
 

• Agjërimi i vetëm i ditës së shtunë konsiderohet mekruh tenzihen. 
 

• Agjërimi i vetëm i ditës së xhuma konsiderohet mekruh tenzihen. 
 

• Agjërimi tërë vitin konsiderohet mekruh tenzihen. 
 

• Agjërimi në dy ditët e bajramit konsiderohet mekruh tahrimen tek Hanefitë ndërsa 
haram tek xhumhuri. 

 
• “I Dërguari صلى الله عليه وسلم e kishte ndaluar agjërimin në dy bajramet” [Mutefikalejhi]. 

 
• Agjërimi në ditët e teshrikut, ditën e dytë, tretë dhe katërt të bajramit të kurbanit 

konsiderohet mekruh tahrimen. 
 

• I Dërguari صلى الله عليه وسلم ka thënë: “Ditët e teshrikut janë ditë të ngrënies dhe pirjes” [Muslimi]. 
 

• Agjërimi ditën e dyshimtë, duke bërë nijetin e Ramazanit konsiderohet mekruh 
tahrimen, por nëse agjëron në këtë ditë me nijet të kompenzimit konsiderohet mekruh 
tenzihen, ndërsa nëse agjëron me nijet të nafiles lejohet. 

 
• I Dërguari صلى الله عليه وسلم ka thënë: “Askush prej jush nuk duhet të agjërojë një ditë apo dy para 

fillimit të ramazanit, përveç atij që agjëron ndonjë agjërim(vullnetarë)” 
[Mutefikalejhi]. 

 
• Agjërimi i gruas pa lejen e burrit të saj konsiderohet mekruh tahrimen nëse burri është 

prezent dhe i shëndoshë. 
 

• I dërguari صلى الله عليه وسلم ka thënë: “Nuk lejohet për gruan të agjërojë përderisa burri i saj është 
prezent, përveç se me lejen e tij” [Buhariu dhe Muslimi]. 

 
• Agjërimi nëse shkakton vuajtje dhe vështirësi për udhëtarin konsiderohet mekruh 

tenzihen. 
 

• I Dërguari صلى الله عليه وسلم ishte në një udhëtim dhe pa një grumbull njerëzish dhe një person që i 
bënin hije dhe tha: “Çfarë i ndodhi atij. anë: ‘Është agjërueshëm’. a: Nuk është prej 
devotshmërisë agjërimi në udhëtim” [Buhariu dhe Muslimi]. 

 



 7 

Nijeti dhe shikimi i hënës së re 
Nijeti 

 
12. A konsiderohet nijeti kusht për agjërim? 
 
Agjërimi konsiderohet adhurim dhe për çdo adhurim kushtëzohet nijeti për t’i dalluar 
adhurimet nga veprat e zakonshme. 
 
13. Si bëhet nijeti për agjërim? 
 
Vendimi i prerë me zemër për të agjëruar, ngase zemra është epiqendra e nijetit dhe nuk duhet 
të shqiptohet me gjuhë edhe pse dijetarët e medhhebit Hanefi e konsiderojnë shqiptimin e 
nijetit mustehab, por nuk ka ndonjë argument që e vërteton. 

- Të ngriturit për syfyr konsiderohet nijet. 
- Deklarimi se nesër do të agjëroj kosiderohet nijet. 

 
14. A duhet të bëhet nijeti për çdo natë të ramazanit? 
 
Sipas Hanefive, Shafive dhe Hambelive nijeti duhet të bëhet për çdo natë të muajit të 
ramazanit ndërsa Zuferi nxënësi i Ebu Hanides dhe Malikitë e lejojnë një nijet për gjithë 
muajin e ramazanit, por më e sakta është se nijeti duhet të bëhet çdo natë ngase çdo natë e 
ramazanit ka trajtim të veçantë. 
 
15. Cilat janë llojet e nijetit? 
 
Nijeti ndahet në dy lloje: 

• Nijeti i përgjithshëm(mutlak en-nijeh). 
 

• Nijeti i veçantë(tajin en-nijeh). 
 
16. Çfarë nënkuptojmë me nijetin e përgjithshëm? 
 
Nijeti i përgjithshëm bëhet për agjërimin e ramazanit, agjërimin vullnetarë dhe për agjërimin 
premtues në kohë të caktuar, nuk kushtëzohet paracaktimi i llojit të agjërimit por preferohet 
një gjë e tillë. Nijeti i përgjithshëm mund të bëhet prej pas akshami për ditën që do të agjëroj 
deri një orë para namazit të drekës. 

• Nuk kushtëzohet paracaktimi i nijetit për këta tri lloje të agjërimit përshkak të hadithit 
të atij fshatari i cili e kishte parë hënën e re të ramazanit pas sabahut dhe i Dërguari صلى الله عليه وسلم 
e kishte pranuar dëshminë e tij dhe i kishte urdhëruar njerëzit të agjërojnë po në atë 
ditë. [Ebu Davudi, Tirmidhiu, Ibn Maxhe nga Ibn Abbasi / Sahih] 
~ Aishja r.a. ka thënë: “Një ditë hyri tek unë i Dërguari صلى الله عليه وسلم dhe tha: ‘Tek ju a ka ndonjë 

gjë(për të ngrënë)’ i thashë: ‘Jo’ tha: ‘Po vazhdoj të jem agjërueshëm’” [Mislimi]. 
Sipas Hanefive preferohet të përcaktohet nijeti prej në mbrëmje ndërsa kusht konsiderohet 
sipas xhumhurit duke u bazuar në të njëjtin hadith. 

~ I Dërguari صلى الله عليه وسلم ka thënë: “Nuk ka agjërim ai që nuk e paracakton agjërimin prej në 
mbrëmje” [Ebu Davudi, Tirmidhiu / Hasen]. 

17. Cfarë nënkuptojmë me nijetin e veçantë? 
 

• Nijeti i veçantë bëhet për agjërimin e kompenzimit, agjërimin e shpagimit dhe për 
agjërimin premtues të përgjithshëm dhe kushtëzohet paracaktimi i llojit të agjërimit. 

 
• Nijeti i veçantë bëhet prej pas akshami deri para agimit të vërtetë, nuk pranohet 

agjërimi nëse bëhet nijeti pas agimit të vërtetë. 
 
18. A lejohet agjërimi me dy nijete? 
 

• Lejohet agjërimi me dy nijete nësedy llojet e agjërimit janë nafile, sikur agjërimi i 
ditëve të shevalit në ditën e hënë ose të enjte. 

 
• Nuk lejohet agjërimi me dy nijete mes farzeve apo vaxhibeve, apo mes këtyre dyjave 

dhe nafileve ndërsa nëse ndodhë, atëherë shëndrohet agjërimi në atë lloj të agjërimit 
që është më i fortë. 

 

Shikimi i hënës së re 
 
19. Si vërtetohet muaji i ramazanit? 
 
Muaji i ramazanit vërtetohet në dy forma: 

• Shikimi i hënës së re të ramazanit. 
 

• Plotësimi i muajit Shaban tridhjetë ditë. 
 

• I Dërguari صلى الله عليه وسلم ka thënë: “Agjëroni kur ta shihni hënën e re, përfundojeni(agjërimin) kur 
ta shihni atë(hënën e re), e nëse nuk mund ta shihni atëherë plotësojeni muajin Shaban 
tridhjetë ditë” [Mutefikalejhi]. 

 
20. Cila është dispozita e shikimit të hënës së re? 
 
Shikimi i hënës së re të muajit ramazan di dhe të muajit shaban për të plotësuar tridhjetë ditë 
në rast se në qiell ka pengesa konsiderohet vaxhib kifaje. 

- Kalendari hyjnorë mund të jetë njëzetenëntë apo tridhjetë ditë, andaj duhet shikuar 
hëna. 
~ I Dërguari صلى الله عليه وسلم ka tënë: “ne jemi popull i pa arsimuar, që nuk di shkrim e as 

llogaritje, ndërsa muaji mund të jetë ashtu dhe kështu, që do të thotë njëherë 
njëzetenëntë, herën tjetër tridhjetë” [Buhariu]. 

- Ai që e sheh hënën e re duhet ta lajmëron prijësin e besimtarëve që t’i lajmëron 
muslimanët, në rast se nuk pranohet dëshmija e tij, ai duhet të agjërojë por nëse nuk 
agjëron duhet të bëjë vetëm kazanë e jo shpagimin. 

21. Sa duhet të jetë numri i atyre që e shiqojnë hënën e re? 
 

• Nëse qielli nuk ka asnjë pengesë, si retë apo pluhur kushtëzohet te jenë një numër i 
madh njerëzish të drejtë. Ky numër duhet të jetë për hyrjen në muajin ramazan si dhe 
për hyrjen e muajin sheval. 

 
• Nëse qielli ka pengesa sikur retë apo pluhur, pranohet dëshmia se e ka parë hënën e 

repër agjërim nga një person me veti të njohura apo është i drejtë, qoë mashkull apo 
femër, i lirë ose rob. 
 

• Shikimin e hënës së re për të dy bajramet duhet të dëshmojnë dy burra ose një burrë e 
dy gra dhe kushtëzohet ala dëshmoj. 

 
22. A duhet ta shikon çdo vend hënën e re? 
 
Në qoë se shihet hëna e re në një krahinë obligohen të fillojnë me agjërim të gjithë 
muslimanët të atij diametridhe më gjërë, e sidomos çështja është më e lehtë në kohëne rrjeteve 
sociale, ngase dobitë janë shumë të mëdha. 
 
23. Çfarë duhet të themi kur ta shohim hënën e re? 
 
I Dërguari صلى الله عليه وسلم kur e shihte hënën e re thoshte: “Allahu është i madh, o Allah bëje që dalja e 
kësaj hëne mbi ne të shoqërohet me siguri, vazhdimësi në iman, shpëtim nga çdo e keqe dhe 
dëmtim, islam të vazhdueshëm ndaj teje dhe mbarësi për atë që Zoti ynë e do dhe e pëlqen, 
Zoti ynë dhe Zoti yt(o hënë) është Allahu” [Tirmidhiu / Sahih]. 
 
24. A lejohet të mbështetemi në llogaritë e astronomëve? 
 
Sipas katër medhhebeve nuk lejohet të mbështetemi në llogaritë e astronomëve apo në 
takvime për çështjen e hyrjes në muajin e ramazanit dhe daljes prej saj por disa dijetarë të 
vonshëm e kanë lejuar një gjë të tillë duke u bazuar se mjetet modernee dijnë me hollësi se kur 
do të hyjë hëna e re, si dhe bëhet shkak për bashkimin e muslimanëve dhe arsye të tjera, por 
ky mendim ka shkaktuar mosrespektimin e dispozitës së shikimit të hënës së re me sy. 
 
25. Si duhet të veprojmë nëse institucionet përgjegjëseveprojnë me takvim? 
 
Duhet të veprojmë ashti siç kanë vendosur institucionet fetare, si bashkësitë fetare e tjerë, 
ngase agjërimi është adhurim kolektiv, duke u bazuar në hadithin e të Dërguarit صلى الله عليه وسلم: 

~ I Dërguari صلى الله عليه وسلم ka thënë: “Agjërimi është në atë ditë që agjërojnë, bajrami i ramazanit 
është në atë ditë që hani ushqim, bajrami i kurbanit në atë ditë që bëjnë kurban”          
[Ebu Davudi, Tirmidhiu, Ibn Maxhe / Sahih]. 

Gjërat që e prishin agjërimin dhe dispozitat e tyre 
Dispozitat e prishjes së agjërimit 

 
26. Cila është dispozita e atij që e prishë agjërimin? 
 
Ai që e prishë agjërimin pa ndonjë arsye sheriatike ka bërë mëkat të madh, duhet të pendohet 
për ketë më mëkat dhe obligohet ti kompenzon ato ditë që e ka prishë agjërimin. 
 
27. Cilat janë dispozitat e mos agjërimit? 
 

• Kompenzimi(kazaja), të agjërohet një ditë për një ditë që nuk është agjëruar, ai që ka 
bërë një krim jo të plotë. 

~ Allahu i Madhëruar thotë: “kush është i sëmurë apo në udhëtim, le të agjërojë aq ditë 
nga ditët e tjera” [El-Bekare / 184]. 

 
• Shpagimi(kefareti), lirimi i një robi ose agjërimi i gjashtëdhjetë ditëve rreshtazi ose të 

ushqyerit gjashtëdhjetë skamnorë për atë që ka bërë një krim të plotë gjatë muajit të 
ramazanit dhe konsiderohet vaxhib. 

~ Ebu Hurejra r.a. ka thënë: “Një ditë rrinim me të Dërguarin صلى الله عليه وسلم, kur erdhi një njeri dhe 
tha: ‘O i Dërguari i Allahut unë u shkatërrova’ i Dërguari صلى الله عليه وسلم tha: ‘Çështë ajo(që të 
shkatërroi’ ai u përgjigj: ‘Kam bërë marrëdhënie intime me bashkëshorten time duke 
qenë agjërueshëm’ i Dërguari صلى الله عليه وسلم i tha: ‘A mund ta lirosh një rob’ ai u përgjigj: ‘Jo’ 

~  i Dërguari صلى الله عليه وسلم i tha: ‘A mund të agjërosh dy muaj rresht’ ai u përgjigj: ‘Jo’ i Dërguari صلى الله عليه وسلم 
tha: ‘a mund ti ushqesh gjashtëdhjetë të varfër’ ai u përgjigj: ‘Jo’ derisa po qëndronte i 
Dërguari صلى الله عليه وسلم aty ia sollën një shportë hurma dhe Ai صلى الله عليه وسلم tha: ‘Ku shkoi ai që pyeti’ ai u 
përgjigj: ‘Ja ku jam’ i Dërguari صلى الله عليه وسلم i tha: ‘Merri këta hurma dhe jepi sadaka’ personi në 
alë tha: ‘A ka më të varfër se un o i Dërguari i Allahut’ i Dërguari صلى الله عليه وسلم qeshi aq sa iu 
dukën dhëmbët, pastaj i tha: ‘Ushqeje familjen tënde’” [Buhariu dhe Muslimi]. 

- Renditja duhet të jetë ashtu siç theksohen në hadith. 
 

• Kompenzimi material(fidje), plaku i shtyer në moshë dhe i sëmuri që nuk shpresohet 
të shërohen, nuk obligohen të agjërojnë muajin e ramazanit, por duhet që ta kryejnë 
kompenzimin material(fidjen) për gjitha ato ditë që nuk i kanë agjëruar. 

Gjërat që e prishin agjërimin 
 
28. Në sa lloje ndahen gjërat që e prishin agjërimin? 
 
Gjërat që e prishin agjërimin ndahen në tre lloje: 

• Gjërat që e prishin agjërimin dhe si rrjedhojë duhet të bëhet kompenzim dhe 
shpagim(krim i plotë). 

 
• Gjërat që e prishin agjërimin dhe si rrjedhojë duhet të bëhet vetëm   

kompenzimi(krim jo i plotë) 
 

• Gjërat që nuk konsiderohet se e prishin agjërimin. 
 
29. Cilat janë gjërat që e prishin agjërimin e që duhet bëhet kompenzim dhe shpagim? 
 

• Nëse agjëruesi ha ose pi për tu ngopur apo për tu kënaqur gjatë agjërimit të muajit të 
ramazanit konsiderohet krim i plotë dhe duhet të bëhet kompenzim dhe shpagim. 

- Përdorimi i ilaçeve pa arsye konsiderohet krim i plotë. 
- Përdorimi i duhanit konsiderohet krim i plotë. 

 
• Marrëdhëniet intime mes dy bashkëshortëve në formë të plotë konsiderohet krim i 

plotë dhe duhet të bëhet kompenzim dhe shpagim. 
 
30. Cilat janë gjërat që e prishin agjërimin e që duhet bëhet vetëm kompenzim? 
 

• Nëse agjëruesi ha ose pi gjëra që nuk përdoren zakonisht si ushqim apo pije dhe nuk 
ndien kënaqësime përdorimin e tyre si: ngrënia e miellit, orizit të pa gatuar, dheut, 
brumit, bërthamat e kokrave, hekur, pambuk dhe kripë e shumtë, gjitha këto 
konsiderohen krim jo i plotë dhe duhet të bëhet vetëm kompenzim. 

 
• Nëse agjëruesi ha syfyr duke menduar se akoma ka kohë syfyri ose ai që ha iarë duke 

menduar se ka perënduar dielli, konsiderohet krim jo i plotë dhe duhet të bëhet vetëm 
kompenzim. 

- Gëlltitja e ujit nga goja apo hunda gjatë marrjes së abdesit konsiderohet krim jo i plotë 
dhe duhet të bëhet vetëm kompenzimi i asaj dite. 

 
• Ngrënia ose pirja me qëllim, pasi që të ketë ngrënë ose pirë me harresë duke menduar 

se është prishë agjërimi konsiderohet krim jo i plotë dhe duhet vetëm kompenzim. 
 

• Vjellja e vetëkërkuar qëë edhe më pak se sa mbushet goja e plotë konsiderohet krim 
jo i plotë dhe duhet vetëm kompenzim. 
 

• Masturbimi apo ejakulimi në ndonjë formë tjetër konsiderohet krim jo i plotë dhe 
duhet vetëm kompenzim. 
 

• Injekcionet ushqyese ose infuzioni e prishin agjërimin, ngase konsiderohet krim jo i 
plotë dhe duhet vetëm kompenzim. 

Gjërat që nuk e prishin agjërimin 
 
31. Cilat janë gjërat që nuk e prishin agjërimin? 
 

• Nëse agjëruesi ha, pi apo bën marrëdhënie intime nga harresa nuk prishet agjërimi. 
~ I Dërguari صلى الله عليه وسلم ka thënë: “Nëse agjëruesi ha ose pi duke harruar, le ta plotësojë agjërimin 

e tij, sepse Allahu e ka ushqyer dhe ia ka shuar etjen atij” [Buhariu dhe Muslimi]. 
 

• Ejakulimi gjatë gjumit nuk e prishë agjërimin. 
 

• Nëse vonohet pastrimi i guslit pas marrëdhënieve intime deri sa ka mbaruar syfyri nuk 
e prishë agjërimin. 
 

• Hixhamja dhe dhurimi i gjakut nuk e prishin agjërimin. 
 

• Larja e trupit, lyerja e trupit me ilaç nuk e prishin agjërimin. 
 

• Nuhatja e parfumeve apo trëndafilave nuk e prish agjërimin. 
 

• Gëlltitja e pështymës, këlbazës, jargave dhe vjellave spontane nuk e prishin agjërimin. 
 

• Përdorimi i pikave për sy, hundë apo për vesh nuk e prish agjërimin nëse nuk arrijnë 
pikat në lukth. 
 

• Kurimi i dhëmbëve, nxjerrja e dhëmbit dhe pastrimi i tyre nuk e prishin agjërimin 
nëse gjaku apo ilaçet nuk arrijnë në lukth, preferohet të bëhen në mbrëmje. 
 

• Ilaçet që futen në anus nuk e prishin agjërimin. 
 

• Përdorimi i pompës për oksigjen(asma) nuk e prish agjërimin. 
 

• Injeksionet për dhimbje për uljen e tensionit, vaksinat, përdorimi i insulinës nuk e 
prishin agjërimin. 
 

32. Çfarë duhet të veprojë ai që e prishë agjërimin? 
 

• Ai që e prishë agjëriminpër shkaqet që u përmendën, nuk duhet të hajë dhe të pijënë 
pjesën e ngelur të ditës si shenjë respekti ndaj muajit të ramazanit. 

 
• Nëse përfundon arsyja e mos agjërimit përgjatë ditës, duhet të agjërojë në pjesën e 

ngelur të ditës: udhëtari nëse kthehet në vendin e tij, i sëmuri nëse shërohet, fëmiju që 
arrin moshën madhore dhe jomuslimani nëse bëhet musliman, duhet kompenzuar ajo 
ditë përveç fëmijut që ka hyrë në moshën madhore dhe jomuslimanit që është bërë 
musliman. 
 

• Nëse pëfundon cikli mujor apo lehonia për femrat përgjatë ditës, në pjesën e mbetur të 
ditës duhet të agjërojë dhe duhet të kompenzohet ajo ditë. 

Rastet që e lejojnë prishjen e agjërimit 
 

33. Cilat janë llojet që e lejojnë prishjen e agjërimit? 
 
Ato janë dy lloje: 

• Raste që e lejojnë prishjen e agjërimit dhe e obligojnë kompenzimin. 
 

• Raste që e lejojnë prishjen e agjërimit dhe e obligojnë kompenzimin material. 
 

34. Cilat janë rastet që e lejojnë prishjen e agjërimit dhe që e obligojnë kompenzimin? 
 

• Udhëtimi, ai që vendosë të udhëtojë që në mbrëmje lejohet të mos agjërojë por nëse ka 
filluar të agjërojë e pastaj udhëton nuk lejohet ta prishë agjërimin atë ditë dhe 
obligohet t’i kompenzon aq ditë që nuk ka agjëruar. 

~ Allahu i Madhëruar thotë: “kush është i sëmurë apo në udhëtim, le të agjërojë aq ditë 
nga ditët e tjera” [El-Bekare / 184]. 

- Lejohet për udhëtarin agjërim dhe mos agjërim por preferohet agjërim në rast se nuk 
shkakton vështirësi agjërimi. 

~ Allahu i Madhëruar thotë: “por më mirë është të agjëroni” [El-Bekare / 184]. 
~ Enesi r.a. ka thënë: “Kemi udhëtuar me të Dërguarin صلى الله عليه وسلم disa prej nesh agjëronin e të 

tjerët nuk agjëronin, agjëruesi nuk e qortonte atë që nuk agjëronte dhe ai që nuk 
agjëronte nuk e qortonte atë që agjëronte” [Buhariu dhe Muslimi]. 

 
• Sëmundja, në rast se agjëruesi frikësohet se do ti shtohet sëmundja apo do t’i vonohet 

shërimi, lejohet që agjëruesi ta prishë agjërimin dhe duhet t’i kompenzon ato ditë 
atëher kur të shërohet, ky vendim duhet të merret në bazë të shenjave nga një mjek 
specialist musliman ose nga përvoja. 

~ Allahu i Madhëruar thotë: “kush është i sëmurë ose në udhëtim, le të agjërojë aq ditë 
nga ditët e tjera” [El-Bekare / 184]. 

 
• Shtatzania dhe gjidhënia, në rast se femra e cila është shtatzane ose gjidhënëse 

frikësohet për veten e saj apo për fëmijën e saj i lejohet mos të agjërojë muajin e 
ramazanit por duhet ta kompenzojë atëherë kur të ndihet mirë. 

~ I Dërguari صلى الله عليه وسلم ka thënë: “Allahu e ka liruar udhëtarin nga agjërimi dhe nga gjysma e 
namazit dhe e ka liruar gruan shtatzane dhe gjidhënëse nga agjërimi”                       
[Ebu Davudi / Sahih]. 

 
• Frika për jetë nga puna e rëndë fizike, në rast se puntorin e kaplon etja dhe uria e 

rëndë për shkak punës së rëndë fizike dhe është i detyruar të punojë për të ardhurat 
familiare i lejohet ta prishë agjërimin prej momentit që ndien vështirësi të mëdha dhe 
duhet t’i kompenzojë pas ramazanit. 

- Vërejtje: Punëtori obligohet të ia lehtëson vetes gjatë muajit të ramazanit por në rast se 
ai qëllimisht ia vështirësonvetes agjërimin obligohet për kompenzim dhe shpagim. 

• Agjërimi vullnetarë lejohet të prishet në dy situata: 
1) Mysafiri ka të drejtë ta prishë agjërimin nëse nikoqiri ndihet keq që ai agjëron. 
2) Frika që mos të dëmtohen prindërit nga mos të ushqyerit. 
- Lejohet të prishet agjërimi vullnetarë në çdo situatë me kusht që të kompenzohet ajo 

ditë, e ky është mendimi më i saktë në medhhebin Hanefi. 
 
35. Cilat janë rastet që e lejojnë prishjen e agjërimit dhe që e obligojnë kompenzimin 
material? 
 

• Pleqëria e shtyer, i moshuari që nuk ka mundësi të agjërojë ditët e ramazanit obligohet 
me kompenzim material për çdo ditë të ramazanit duke ushqyer një të varfër dy herë 
në ditë. 

~ Allahu i Madhëruar thotë: “ata që nuk mund të agjërojnë janë të obliguar me 
kompenzim materialqë është ushqim ditor për skamnorin” [El-Bekare / 184]. 

- Shpërndarja e fidjes mund të jetë në fillim të ramazanit apo në fundin e tij. 
- Personi i obliguar për fidje e që nuk ka pasuri nuk obligohet për fidje por duhet të 

pendohet. 
 

• Sëmundje e pa shëruar, ai që nuk shpreson të shërohet obligohet me kompenzim 
material por në rast se shërohet pasi që ka dhënë fidje duhet ti agjërojë ato ditë përsëri 
si kompenzim. 

 
36. Cila është dispozita e kazasë për të vdekurin? 
 

• Ai që e ka prishë agjërimin për arsye të caktuar dhe ka vdekur duke mos pasur 
hapësirë për të agjëruar nuk është i obliguar me kompenzim. 

 
• Ai që e ka prishë agjërimin për arsye të caktuar dhe ka pasur hapësirë për të agjëruar 

ditët e kazasë e nuk i ka agjëruar dhe ka vdekur, pasardhësit e tij obligohen të japin 
fidje nga pasuria e tij për ditët që nuk i ka agjëruar nëse ka shkruar testament ndërsa 
në rast se nuk ka shkruar testament preferohet fidja për pasardhësit e nuk obligohet e 
ky mendim është sipas Hanefive dhe Malikive. 

Veprat e agjëruesit gjatë ramazanit 
 
37. Cilat janë ato vepra që duhet ti ketë parasysh agjëruesi gjatë ramazanit? 
 

• Braktisja e gjërave të ndaluara, ngase gjatë agjërimit kjo theksohet më shumë dhe 
konsiderohet një ndër urtësitë e agjërimit. 

~ Allahu i Madhëruar thotë: “O besimatarë ju është bërë obligim agjërimi ashtu siç iu 
është bërë atyre para jush, në mënyrë që të bëheni më të devotshëm” [El-Bekare / 183]. 

~ I Dërguari صلى الله عليه وسلم ka thënë: “Ai që nuk e braktis gënjeshtrën dhe veprën sipas saj, për 
Allahun nuk ka nevojë t’i braktisë ushqimin dhe pijen”[Buhariu]. 

• Falja e namazit të teravisë, pas namazit të jacisë njëzet rekate, në çdo dy rekate selam 
konsiderohet sunet i fortë. 

~ I Dërguari صلى الله عليه وسلم ka thënë: “Ai që falet të ramazan me besim dhe shpresë i falen mëkatet e 
kaluara” [Mutefikalejhi]. 

 
• Syfyri dhe shtyerja e saj deri para agimit, në rast se dyshohet agimi konsiderohet 

mekruh shtyerja e syfyrit. 
~ I Dërguari صلى الله عليه وسلم ka thënë: “Bëni syfyr se në syfyr ka bereqet” [Mutefikalejhi]. 

 
• Shpejtimi i iarit sapo dielli të perëndojë konsiderohet sunet dhe vonimi i tij 

konsiderohet mekruh. 
~ I Dërguari صلى الله عليه وسلم ka thënë: “Njerëzit vazhdojnë të jenë në mirësi përderisa e shpejtojnë 

iarin” [Mutefikalejhi]. 
 

• Lutja në prag të iarit dhe gjat ditës duke qenë agjërueshëm konsiderohet mustehab. 
~ I Dërguari صلى الله عليه وسلم ka thënë: “Tre personave nuk iu refuzohen lutjet: agjëruesit kur bën iar, 

prijësit të drejtë dhe atij që i është bërë padrejtësi, lutja e tij ngrihet mbi re dhe i hapen 
dyert e qiellit dhe Allahu do të thotë: ‘Pasha fuqinë dhe madhështinë time do ta 
ndihmoj qoë edhe pas një kohe’” [Ahmedi, Tirmidhiu, Ibn Maxhe / Sahih]. 

~ Ibn Omeri r.a. ka thënë: “I Dërguari صلى الله عليه وسلم kur bënte iar thoshte: ‘Etja u shua, venët u 
freskuan dhe shpërblimi vërtetohet nëse do Allahu i Madhëruar’”                              
[Ebu Davudi / Hasen]. 

~ I Dërguari صلى الله عليه وسلم kur bënte iar thoshte: “Allahu im për ty kam agjëruar dhe me 
furnizimin tënd po bëj iar” [Ebu Davudi / Mursel]. 

 
• Të bëhet iar me hurma, në rast se nuk ka hurma, bëhet iari me ujë. 
~ I Dërguari صلى الله عليه وسلم ka thënë: “Kush ka hurma le të bëjë iar me to ndërsa kush nuk ka le të 

bëjë iarë me ujë ngase uji është i pastër” [Tirmidhiu / Sahih]. 
 

• Përgatitja e iarit për agjëruesit, për të varfërit dhe të pasurit duke pasur parasysh mos 
shpenzimin e tepruar. 

~ I Dërguari صلى الله عليه وسلم ka thënë: “Kush ia përgatit iarin agjëruesit do të ketë shpërblime aq sa 
ka ai pa iu pakësuar fare agjëruesit nga shpërblimet e tij”                                 
[Tirmidhiu, Nesaiu, Ibn Maxhe / Sahih]. 

~ Omeri r.a. ka thënë: “E kemi të ndaluar të tepruarit” [Buhariu]. 

• Shtimi i veprave vullnetare, siç është dhënia e sadakasë, recitimi i Kur’anit, lutjet e 
tjerë. 

~ “I Dërguari صلى الله عليه وسلم ishte njeriu më bujarë, e bujaria e tij u shtonte edhe më shumë kur e 
studionte Kur’anin në ramazan me xhibrilin, i Dërguari صلى الله عليه وسلم ishte më bujar në mirësi se 
sa flladi i erës” [Mutefikalejhi]. 

 
• Kërkimi i natës së kadritnë dhjetë netët e fundit të ramazanit e sidomos në netët tek, 

për të arritur vlerat e kësaj nate. 
~ I Dërguari صلى الله عليه وسلم ka thënë: “Ai që falet në natën e kadrit me besim dhe shpresë i falen 

mëkatet e kaluara” [Buhariu]. 
~ I Dërguari صلى الله عليه وسلم ka thënë: “Kërkoni natë e kadrit në dhjetësin e fundit të netëve tek” 

[Mutefikalejhi]. 
 

• Umreja në ramazan. 
~ I Dërguari صلى الله عليه وسلم ka thënë: “Umreja në ramazan është e barabartë me një haxh” 

[Mutefikalejhi]. 
~ Në një transmetim të Muslimit: “Është e barabartë me një haxh së bashku me mua” 

 
• Itikafi gjatë dhjetë ditëve të fundit të ramazanit konsiderohet sunet i fortë. 
~ Allahu i Madhëruar ka thënë: “mos iu afroni atyre(grave) duke qenë të mbyllur në 

xhami” [El-Bekare / 187]. 
~ Aishja r.a. ka thënë: “I Dërguari صلى الله عليه وسلم bënte itikaf në dhjetëshin e fundit derisa i erdhi 

vdekja ndërsa pas tij bënin itikaf gratë e tij” [Buhariu dhe Muslimi]. 
 

• Sadakaja e fitrit është një sasi materiale që jepet në fund të ramazanit aq sa i mjaon 
skamnorit për një ditë dhe pastrim për agjëruesin. 

~ Ibn Abasi r.a. ka thënë: “I Dërguari صلى الله عليه وسلم e ka bërë obligim(vaxhib) zekatin e fitrit, 
pastrim për agjëruesin prej alëve dhe veprave të këqija dhe ushqim për të varfërit” 
[Ebu Davudi / Hasen]. 

Mekruhet e agjërimit 
 
38. Cilat janë mekruhet e agjërimit? 
 

• Mosteprimi në shpërlarjen e gojës dhe hundës gjatë abdesit dhe guslit. 
~ I Dërguari صلى الله عليه وسلم ka thënë: “Kur të marrësh abdes laje gojën dhe hundën thelbësisht 

përderisa nuk je agjërueshëm” [Tirmidhiu / Sahih]. 
 

• Çdo gjë që e dobëson agjëruesin konsiderohet mekruh sikurse dhënia e gjakut, 
hixhamja, punët e rënda e tjerë. 

 
• Të shijuarit e ushqimit dhe të përtypurit e saj pa nevojë konsiderohet mekruh, përveç 

atij që dëshiron të blejë dhe ka frikë nga mashtrimi ose në rast se burri është me një 
karakter të vështirë dhe për nënën që nuk ka dikë që t’ia përtypë ushqimin fëmijës. 
 

• Puthja ose prekja që shpie deri në marrëdhënie ose ejakulim. 
~ Aishja r.a. ka thënë: “I Dërguari صلى الله عليه وسلم ka puthur gjerisa ka qenë agjërueshëm, ka 

përkëdhelur gjerisa ka qenë agjërueshëm por Ai ishte më i miri nga ju që kontrollonte 
nevojat e tij” [Buhariu dhe Muslimi]. 

 

Itikafi 
 
39. Cili është definicioni i itikafit dhe shtyllat e saj? 
 
Qëndrimi i agjëruesit në xhami me xhemat duke synuar kënaqësinë e Allahut të Madhëruar, 
shtyla kryesore është: qëndrimi në xhami. 
 
40. Cilat janë kushtet e saktësisë së itikafit? 
 

• Të qenurit musliman. 
 

• Shëndeti psiqik. 
 

• Pastërtia nga xhunubllëku. 
 

• Qëllimi(nijeti). 
 

• Për burrat xhamia ndërsa gruaja bën itikaf në mesxhidin e shtëpisësë saj. 
 

• Agjërimi, gjithashtu edhe për itikafin e premtuar. 

41. Cilat janë llojet e itikafit? 
 
Itikafi ndahet në tre lloje sipas dispozitës: 

• Itikaf i premtuar, konsiderohet vaxhib. 
 

• Itikaf në dhjetë netët e fundit të ramazanit konsiderohet sunet. 
 

• Itikaf përveç dy rasteve që u cekën konsiderohet mustehab. 
 
42. Cilat gjëra preferohen gjatë itikafit? 
 

• Leximi i Kur’anit dhe përmendja e Allahut. 
 

• Marrja e dijes dhe shpërndarja e saj. 
 
43. Cilat gjëra lejohen gjatë itikafit? 
 

• Haja, pija dhe gjumi në xhami. 
 

• Shitblerja për gjëra të nevojshme duke mos qenë prezent pasuria në xhami. 
 

• Lejohet të folurit, të buzëqeshurit dhe shakaja duke mos e tepruar. 
 
44. Cilat gjëra ndalohen gjatë itikafit? 
 

• Marrëdhëniet intime, ejakulimi dhe çdo gjë që të afron drejt saj, në rast se ndodhin 
prishet itikafi dhe duhet të kompenzohet. 

 
• Dalja pre itikafit që konsiderohet vaxhib duke mos pasur ndonjë arsye të rëndësishme, 

nëse ndodhë prishet itikafi dhe duhet të kompenzohet. 
- Arsyet që e lejojnë daljen prej itikafi vaxhib janë: 
1) Arsye ligjore, dalja për ta falë xhumanë në rast se nuk falet xhumaja në atë xhami. 

 
2) Arsye natyrore, nevoja fiziologjike dhe nevoja për pastrim vetë në rast se nuk ka 

mundësi të kryhen në xhami. 
 

3) Arsye e nevojshme, në rast se rezikohet vetja ose pasuria sikur është: prishja e xhamisë 
e tjerë. 
 

• Dalja prej itikafi që konsiderohet sunet duke pasur ndonjë arsye të rëndësishme 
lejohet, prishet itikafi sunet dhe duhet të kompenzohet 


